ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ ՄԱՐԶԻ ՄՅԱՍՆԻԿՅԱՆԻ ԳՅՈՒՂԱԿԱՆ ՀԱՄԱՅՆՔԻՆ ԳՈՒՅՔ  ՆՎԻՐԱԲԵՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Հայաստանի Հանրապետության Արմավիրի մարզի Մյասնիկյանի գյուղապետարանի վարչական շենքը 1990 թվականից ինքնակամ զբաղեցվել է Արցախյան պատերազմի մասնակիցների ընտանիքների կողմից և մինչև օրս այն ծառայում է որպես բնակելի տարածք:

Այդ ժամանակվանից գյուղապետարանը ժամանակավոր զբաղեցնում է  Հայաստանի Հանրապետության արդարադատության նախարարությանը պատկանող Բաղրամյանի տարածաշրջանի նախկին դատարանի շենքը:

Ելնելով այն հանգամանքից, որ  <<Բաղրամյանի պոլիկլինիկա և մոր  ու մանկան պահպանության կենտրոն>>   փակ բաժնետիրական ընկերության  աշխատակազմը տեղափոխվել է 2009 թվականին վերանորոգված և նոր սարքավորումներով հագեցված հիվանդանոցի շենք, ուստի խնդրվում է ազատ մնացած նախկին պոլիկլինիկայի շենքը  նվիրաբերել Մյասնիկյանի գյուղապետարանին` որպես վարչական շենք` գյուղապետարանի աշխատանքներն իրականացնելու և ընդհանրապես համայնքում տեղական ինքնակառավարման խնդիրներն առավել արդյունավետ լուծելու նպատակով: Շինությունում գյուղապետարանի աշխատակազմից բացի կտեղակայվեն նաև համայնքային ենթակայության երաժշտական դպրոցը, որն ունի երեք խմբակ և սպասարկում է 32 երեխաների, ինչպես նաև <<Քարակերտ>> ՋՕԸ-ն, որը սպասարկում է 1130 շահառուների:

Միաժամանակ հայտնվում է, որ, շենքը համայնքին տրամադրելով, կապահովվի նրա հետագա պահպանումը քայքայումից և  նպատակային շահագործումը:
       ՀՀ տարածքային կառավարման նախարարի առաջին տեղակալ

         Վաչե Տերտերյան
